
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ 

ᑲᑎᒪᓂᕇᓐᓇᓲᕆᔭᖓᓐᓂᒃ ᑲᑎᒪᓂᖏᓐᓂᒃ  

 (RM 002-2021) ᑐᓴᒐᒃᓴᓪᓗᐊᑕᐃᑦ 

ᖃᕆᑕᐅᔭᒃᑯᑦ ᑕᕐᕆᔭᐅᑎᒃᑯᑦ ᑲᑎᒪᓂᖏᑦ 
 
ᑲᑎᒪᓂᕇᓐᓇᓲᕆᔭᖓᓐᓂᒃ ᑲᑎᒪᓂᖏᓐᓂᒃ (RM 002-2021)  
ᑕᒫᓂ ᔫᓐ 09, 2021−ᒥ, ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ (ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔩᓗᓐᓃᑦ ᑕᒡᕙᓂ) 
ᑲᑎᒪᓂᕇᓐᓇᕆᔭᒥᓂᒃ ᐊᕐᕋᒍᒥᒃ ᓯᑕᒪᐃᖃᑕᕐᓂᖏᓐᓂᒃ ᑲᑎᒪᓚᐅᖅᐳᑦ (ᓈᓴᐅᑎᓕᖕᒥ RM 002-2021−ᒥ) 
ᖃᕆᑕᐅᔭᒃᑯᑦ ᑕᕐᕆᔭᐅᐅᑎᒃᑯᑦ ᑲᑎᒪᔾᔪᑎᑎᒍᑦ.  
 
ᑲᑎᒪᔩᑦ ᑐᓂᔭᐅᓚᐅᖅᑐᑦ ᐅᖃᐅᓯᒃᓴᓂᒃᓯᒪᕝᕕᐅᔪᓂᒃ ᑕᐃᒃᑯᕗᖓ ᐃᖃᓗᓕᕆᔨᕐᔪᐊᒃᑯᑦ ᑕᕆᐅᕐᒥᐅᑕᓕᕆᔩᓪᓗ 
ᑲᓇᑕᒥ (ᐃᖃᓗᓕᕆᔨᕐᔪᐊᒃᑯᑦ).  
 
ᑕᒪᐃᓐᓂᒃ ᐅᓂᒃᑲᖅᑕᐅᓯᒪᓂᖏᓐᓂᒃ ᐅᖃᐅᓯᒃᓴᕆᓚᐅᖅᑕᖏᓐᓂᒃ ᐱᔪᒪᒍᕕᑦ, ᑕᑯᓂᐊᕈᓐᓇᖅᑕᐃᑦ ᖃᕆᑕᐅᔭᒃᑯᑦ 
ᑕᑯᓂᐊᖅᑕᐅᕝᕕᒃᐳᑦ ᐅᕙᓂ ᑐᕌᕈᒻᒥ:  
https://www.nwmb.com/en/public-hearings-a-meetings/meetings/regular-meetings/2021/rm-
002-2021-june-9-2021   
 
ᐊᑖᓃᒻᒥᔪᑦ ᓇᐃᓈᖅᑕᐅᓯᔪᑦ ᐅᖃᐅᓯᒃᓴᖃᕐᕕᐅᓚᐅᕐᓂᖏᑦ ᑕᐃᑲᓂ ᑲᑎᒪᓂᖏᓐᓂᒃ RM 002-2021−ᒥ: 
 
ᐃᖃᓗᓕᕆᔨᕐᔪᐊᒃᑯᑦ ᑕᕆᐅᕐᒥᐅᑕᓕᕆᔩᓪᓗ ᑲᓇᑕᒥ 
ᐃᖃᓗᓕᕆᔨᕐᔪᐊᒃᑯᑦ ᑕᕆᐅᕐᒥᐅᑕᓕᕆᔩᓪᓗ ᑲᓇᑕᒥ ᑐᓂᓯᓚᐅᖅᑐᑦ ᐊᑕᐅᓯᕐᒥᒃ ᐅᖃᐅᓯᒃᓴᓂᓯᒪᔭᖏᓐᓂᒃ 
ᑲᑎᒪᔨᓄᑦ ᐃᓱᒪᓕᐅᕈᑕᐅᖁᔭᖏᓐᓂᒃ ᐊᒻᒪᓗ/ᐅᕝᕙᓗᓐᓃᑦ ᐅᖃᐅᔾᔨᒋᐊᖅᕈᑕᐅᖁᔭᖏᓐᓂᒃ ᐃᖕᒥᓄᑦ ᑲᑎᒪᔨᓂᒃ. 
ᓯᑕᒪᓂᒃ ᐅᖃᐅᓯᖃᓚᐅᖅᑐᑦ ᐊᔾᔨᒌᖏᑦᑑᑎᐅᔪᓂᒃ ᖃᐅᔨᑎᑦᑎᒋᐊᕈᑕᐅᔪᓂᒃ.  
 
ᐃᓱᒪᓕᐅᕈᑕᐅᔭᕆᐊᓖᑦ ᐊᒻᒪᓗ/ᐅᕝᕙᓗᓐᓃᑦ ᐅᖃᐅᔾᔨᒋᐊᕈᑎᓂᒃ ᐱᔾᔪᑎᖃᖅᑐᑦ: 

1. ᐅᔾᔨᖅᑐᑦᑎᐊᖅᐸᒌᕈᑕᐅᔪᓐᓇᖅᑐᓂᒃ ᖃᓄᐃᓕᖓᓕᕈᓐᓇᕐᓂᕐᒥ ᑐᖓᕕᒃᓴᐅᑎᑕᐅᓂᖏᑦ 
ᑭᖑᒃᐸᒃᓯᐅᓂᖏᓐᓂ ᐅᑭᐅᖅᑕᖅᑐᒥ ᐊᒻᒪᓗ ᑕᖅᓴᓕᖕᓂᒃ ᑭᖑᒃᐸᖕᓂᒃ ᑕᐅᕙᓂ ᐱᖓᖕᓇᖅᐸᓯᖓᓂᒃ 
ᐊᒻᒪᓗ ᑲᓇᖕᓇᖅᐸᓯᖓᓂ ᖃᐅᔨᓴᕐᕕᐅᕙᓐᓂᕐᒥᒃ ᐊᕕᒃᑐᖅᓯᒪᓂᖏᓐᓂ (WAZ−ᒥᓗ ᐊᒻᒪᓗ EAZ−ᒥᓗ) 
 
ᐃᖃᓗᓕᕆᔨᕐᔪᐊᒃᑯᑦ ᑕᕆᐅᕐᒥᐅᑕᓕᕆᔩᓪᓗ ᑲᓇᑕᒥ ᐅᓂᒃᑳᓕᐅᓚᐅᖅᑐᑦ ᑐᒃᓯᕋᐅᑎᖏᓐᓂᒃ 
ᐃᓱᒪᓕᐅᕈᑕᐅᖁᔨᓂᖅ ᑕᐃᒃᑯᓂᖓ ᖁᕙᔅᓯᓐᓂᖅᓴᐅᓕᖅᑐᓂᒃ ᑐᑭᓯᐅᒪᔭᐅᕙᕈᑎᒃᓴᖃᖅᑎᑦᑎᔪᓐᓇᓂᕐᒧᑦ 
ᐱᑕᖃᕐᓂᖏᓐᓂᒃ ᐅᑭᐅᖅᑕᖅᑐᒥ ᑭᖑᒃᐸᐃᑦ ᐊᒻᒪᓗ ᑕᐃᒃᑯᐊ ᑕᖅᓴᓕᑦ ᑭᖑᒃᐸᐃᑦ ᑕᐅᕙᓂ 
ᑲᓇᖕᓇᖅᐸᓯᖓᓂ ᐊᒻᒪᓗ (EAZ) ᐊᒻᒪᓗ ᐱᖓᖕᓇᖅᐸᓯᖓᓂ (WAZ) ᐃᒪᕐᓃᑦᑐᓂᒃ ᐃᓚᒋᔭᐅᓗᑎᒃ 
ᐅᔾᔨᖅᑐᑦᑎᐊᕐᕕᒃᓴᐅᓕᕈᓐᓇᕐᓂᖓᓂᒃ ᑐᖓᕕᐅᓕᕈᓐᓇᖅᑐᓂᒃ ᑕᒫᓂ ᐊᕐᕋᒍᒥ 2021-2022−ᒥ 
ᑭᖑᒃᓯᐅᕐᓇᒥ. ᐃᖃᓗᓕᕆᔨᕐᔪᐊᒃᑯᑦ ᐃᓱᒪᓕᐅᕈᑕᐅᖁᔨᓚᐅᖅᑐᑦ ᐱᔾᔪᑎᖃᖅᑐᓂᒃ ᑕᐃᒃᑯᓂᖓ 
ᖁᕙᔅᓯᓐᓂᖅᓴᐅᓕᖅᑐᓂᒃ ᑐᑭᓯᐅᒪᔭᐅᕙᒌᕈᑎᒃᓴᖃᖅᑎᑦᑎᔪᓐᓇᓂᖅ ᐆᒪᔪᓕᕆᔨᕐᔪᐊᒃᑯᓐᓂᒃ  ᐊᒻᒪᓗ 

https://www.nwmb.com/en/public-hearings-a-meetings/meetings/regular-meetings/2021/rm-002-2021-june-9-2021/english-15
https://www.nwmb.com/en/public-hearings-a-meetings/meetings/regular-meetings/2021/rm-002-2021-june-9-2021/english-15

ᓄᓇᕕᖕᒥ ᑕᕆᐅᕐᒥᐅᑕᓕᕆᔩᑦ ᑲᑎᒪᔨᖏᓐᓂᒃ ᐃᒪᕐᒥ ᑕᐅᕙᖓᑦ ᑭᖑᒃᓯᐅᕐᕕᐅᓐᓂᖏᓐᓂ ᐱᖓᓇᖕᖓᓂ 
ᐊᒻᒪᓗ ᑲᓇᖕᓇᖓᓂ ᖃᐅᔨᓴᕐᕕᐅᕙᒃᑐᑦ ᐊᕕᒃᑐᖅᓯᒪᓂᖏᓐᓂ, ᐃᓗᐊᓂ ᓄᓇᕗᒻᒥ ᓄᓇᑖᕐᕕᐅᓯᒪᓂᖓᓂ 
ᐊᒻᒪᓗ ᓄᓇᕕᖕᒥᐅᑦ ᓄᓇᑖᕐᕕᖏᓐᓂ ᑕᕆᐅᕐᒥ ᐊᕕᒃᑐᖅᓯᒪᓂᖏᓐᓂ. ᐃᖃᓗᓕᕆᔨᕐᔪᐊᒃᑯᑦ 
ᑐᓴᖅᑎᑦᑎᓚᐅᖅᑐᑦ ᐆᒪᔪᓕᕆᔨᕐᔪᐊᒃᑯᓐᓂᒃ ᐅᔾᔨᖅᑐᑦᑎᐊᕐᕕᒃᓴᐅᓕᕈᓐᓇᕐᓂᖏᓐᓂᒃ ᑐᖓᕕᐅᓕᕈᓐᓇᖅᑐᓂᒃ 
ᐱᔾᔪᑎᖃᖅᑐᓂᒃ ᐱᑕᖃᕐᓂᖏᓐᓂ ᐅᑭᐅᖅᑕᖅᑐᒥ ᑭᖑᒃᐸᐃᑦ ᐊᒻᒪᓗ ᑕᖅᓴᓖᑦ ᑭᖑᒃᐸᐃᑦ ᑕᒫᓂ ᑎᓯᐱᕆ 
2020−ᒥ ᐊᒻᒪᓗ ᑕᒫᓂ ᒫᔾᔨ 2021−ᒥ. ᑕᐃᒃᑯᐊ  ᐅᔾᔨᖅᑐᑦᑎᐊᕐᕕᒃᓴᐅᓕᕈᓐᓇᕐᓂᖓᓂᒃ 
ᑐᖓᕕᒃᓴᓕᐅᕈᓐᓇᕐᓂᖏᑦ ᓴᓇᔭᐅᓯᒪᓕᖅᑐᑦ ᑕᐃᒃᑯᓄᖓ ᐅᑭᐅᖅᑕᖅᑐᒥ ᐅᔾᔨᖅᑐᑦᑎᐊᖅᐸᒌᖁᔨᓂᕐᒧᑦ 
ᐱᓕᕆᔨᖏᓐᓄᑦ ᑎᒥᖁᑎᖏᓐᓄᑦ, ᐊᒻᒪᓗ ᐱᔾᔪᑎᖃᖅᓱᑎᒃ ᓇᓗᓇᐃᒃᑯᑕᕆᔭᐅᔪᓐᓇᕐᓂᖅ 
ᐊᒥᐊᒃᑯᓯᒪᐃᓐᓇᕆᐊᕐᓂᕐᒥᒃ ᐊᐅᓚᑦᑎᔪᓐᓇᕐᓂᖅ ᑭᖑᖕᓂᒃ ᑕᐅᕙᖓᑦ ᑲᓇᖕᓇᖓᓂᒃ EAZ ᐊᒻᒪᓗ 
ᐱᖓᖕᓇᖅᐸᓯᖓᓂᒃ WAZ. ᐃᖃᓗᓕᕆᔨᕐᔪᐊᒃᑯᑦ ᖃᐅᔨᑎᑦᑎᓚᐅᖅᑐᑦ ᑲᑎᒪᔨᖏᓐᓂᒃ ᓯᕗᓪᓕᐅᓂᖅᓴᐅᔪᓂᒃ 
ᐃᓚᒋᔭᐅᓂᖏᓐᓂᒃ ᑕᐃᒃᑯᓄᖓ ᐅᔾᔨᖅᑐᑦᑎᐊᕐᕕᒃᓴᐅᓕᕈᓐᓇᕐᓂᖓᓂᒃ ᑐᖓᕕᐅᓕᕈᓐᓇᖅᑐᓄᑦ, 
ᐃᓚᖃᕐᒪᑕᑦᑕᐅᖅ ᑕᐃᒃᑯᓂᖓ ᐃᓱᓕᑦᑎᕕᐅᓕᕈᓐᓇᕐᓂᖏᓐᓂᒃ ᖃᓄᐃᓕᖓᓕᕐᓂᖏᓐᓄᑦ ᒪᓕᒃᑐᓂᒃ (LRP) 
ᐊᒻᒪᓗ ᑕᐃᒃᑯᓂᖓ ᖁᕙᔅᓯᓐᓂᖅᓴᐅᓕᖅᑐᓂᒃ ᑐᑭᓯᐅᒪᔭᐅᕙᒌᕈᑎᒃᓴᖃᖅᑎᑦᑎᔪᓐᓇᓂᕐᒧᑦ, 
ᑐᑭᓕᐅᕈᑕᐅᓂᖏᓐᓂᑦ ᐱᑕᖃᖅᑎᒋᓂᖏᓐᓂᒃ ᑭᖑᐃᑦ ᖃᓄᐃᓕᖓᓂᖏᓐᓂᒃ ᐊᕕᒃᑐᖅᓯᒪᓂᖏᑦ 
(ᖃᓄᐃᖏᑦᑎᐊᖅᑐᓂᒃ, ᐅᔾᔨᖅᑐᑦᑎᐊᕆᐊᖃᓕᕐᓂᖅ ᐊᒻᒪᓗ ᐅᓗᕆᐊᓇᖅᑐᒦᓕᕈᓐᓇᕐᓂᖏᓐᓂᒃ 
ᐊᕕᒃᑐᖅᓯᒪᓂᓕᖏᓐᓂ) ᐊᒻᒪᓗ ᐱᓇᓱᐊᕐᕕᐅᔪᓐᓇᕐᓂᖏᓐᓂ ᒪᓕᒐᓕᐅᕈᑏᑦ ᐱᖓᓇᖓᓂᒃ WAZ ᐊᒻᒪᓗ 
ᑲᓇᖕᓇᖓᓂᒃ EAZ. ᐃᖃᓗᓕᕆᔨᕐᔪᐊᒃᑯᑦ ᖃᐅᔨᓴᖅᑎᖏᑦ ᓴᕿᑎᑦᑎᓯᒪᓕᖅᑐᑦ 
ᐃᓱᓕᑦᑎᕕᐅᓕᕈᓐᓇᕐᓂᖏᓐᓂᒃ ᖃᓄᐃᓕᖓᓕᕈᓐᓇᕐᓂᖏᓐᓂᒃ ᒪᓕᒃᑐᓂᒃ LRPᐱᑕᖃᕐᓂᖏᓐᓂᒃ 
ᐱᖓᖕᓇᖅᐸᓯᖓᓂ WAZ−ᒥ ᐊᒻᒪᓗ ᓄᑖᕈᕆᐊᖅᑕᐅᓂᖏᓐᓂ ᓯᕗᓂᐊᒍᑦ ᐋᕿᐅᒪᕙᒌᖅᑐᑐᖃᐃᑦ 
ᐃᓱᓕᑦᑎᕝᕕᐅᓕᕈᓐᓇᕐᓂᖏᓐᓄᑦ ᖃᓄᐃᓕᐅᕈᑕᐅᔪᓐᓇᕐᓂᖏᑦ ᑭᖑᒃᑕᖃᕐᓂᖏᓐᓂ ᑕᐅᕙᓂ 
ᑲᓇᖕᓇᖅᐸᓯᐅᓂᖓᓂ EAZ−ᒥ. ᐃᖃᓗᓕᕆᔨᕐᔪᐊᒃᑯᑦ  ᑲᑎᒪᔨᓄᑦ ᐃᓱᒪᓕᐅᕈᑕᐅᖁᔨᓚᐅᖅᑐᑦ ᐊᒻᒪᓗ 
ᐊᑐᓕᖁᔭᓕᐅᖁᔨᓪᓗᑎᒃ, ᓇᒻᒪᖕᓂᐊᖅᐳᑦ ᓴᕿᑎᑦᑎᖁᔭᐅᓪᓗᑎᒃ ᑕᐃᒃᑯᓂᖓ ᖁᕙᔅᓯᓐᓂᖅᓴᐅᓕᖅᑐᓂᒃ 
ᑐᑭᓯᐅᒪᔭᐅᕙᒌᕈᑎᒃᓴᖃᖅᑎᑦᑎᔪᓐᓇᓂᕐᒧᑦ  ᐊᑐᓕᖅᑎᑕᐅᔪᓐᓇᕋᔭᖅᑐᓂᒃ ᑕᒫᓂ 2021-22 ᑭᖑᒃᓯᐅᕐᕕᖓᓂ 
ᒪᓕᒃᑕᐅᓪᓗᑎᒃ ᑕᐃᒃᑯᐊ ᐱᔭᕇᖅᑕᐅᖁᔭᐅᓚᐅᖅᑐᑦ ᐱᔾᔪᙱᖃᖅᑐᑦ ᐅᔾᔨᖅᑐᑦᑎᐊᖅᐸᒌᕈᑕᐅᔪᓐᓇᖅᑐᓂᒃ 
ᖃᓄᐃᓕᖓᓕᕈᓐᓇᕐᓂᖏᓐᓂᒃ, ᐱᓕᕆᐊᖑᕙᓪᓕᐊᓂᖏᓐᓂ ᓱᓕ ᑕᐃᒃᑯᐊ ᐃᓱᓕᑦᑎᕝᕕᐅᓕᕈᓐᓇᕐᓂᖏᓐᓄᑦ 
ᖃᓄᐃᓕᐅᕈᑕᐅᔪᓐᓇᕐᓂᖏᑦ ᑲᔪᕙᓪᓕᐊᓂᖏᓐᓂ. 
 

ᖃᐅᔨᑎᑦᑎᒋᐊᕈᑎᓂᒃ ᐱᔾᔪᑎᖃᓚᐅᖅᑐᑦ: 
 

2. ᐋᕐᕕᕕᓃᑦ ᑎᒥᖏᑦ ᐅᖃᐅᓯᐅᓯᒪᔪᑦ, ᕿᑎᖅᒥᐅᑦ ᐊᕕᒃᑐᖅᓯᒪᓂᖏᓐᓂ ᓄᑖᓂᒃ ᑐᓴᒐᒃᓴᐃᑦ 
 
ᑕᐅᕙᓂ ᐃᑦᑐᐊᖅᑐᕐᕕᖕᒥ (Gulf of Boothia-ᒥ) ᑯᒑᕐᔫᑉ ᐊᖑᓇᓱᒃᑏᑦ ᑲᑐᔾᔨᖃᑎᒌᖏᑦ ᐅᓂᑳᓚᐅᖅᑐᑦ 
11-ᓂᒃ ᓇᓂᓯᓯᒪᓂᖏᓐᓂᒃ ᐊᕐᕖᕕᓃᑦ ᑎᒥᖏᓐᓂᒃ ᑕᐃᒪᖓᓂᒃ ᐊᒃᑑᐱᕆ 2020−ᒥᒃ ᑎᑭᓪᓗᒍ ᐄᐳ 
2021-ᒧᑦ. ᐊᖑᓇᓱᒃᑏᑦ ᖃᐅᔨᖃᑦᑕᖅᓯᒪᔪᑦ ᐊᖏᔫᓗᐊᖏᑦᑐᓂᒃ (ᒪᒃᑯᒃᑐᓂᒃ) ᐊᕐᕕᖕᓂᒃ, ᐅᖃᖃᖏᑦᑐᓂᒃ 
ᐊᒻᒪᓗ ᕿᓕᕈᓕᖕᓂᒃ. ᖃᐅᔨᓴᒐᒃᓴᓂᒃ ᐲᖅᓯᕕᐅᓚᐅᖅᑐᑦ 8−ᓂᒃ ᑲᑎᓪᓗᒋᑦ ᑕᒪᐃᓐᓂᒃ 11-ᖑᓚᐅᖅᑐᓂᒃ 
ᑎᒥᕕᓂᖏᓐᓂᒃ ᑲᑎᖅᓱᖅᑕᐅᓗᑎᒃ ᑐᔪᖅᑕᐅᓯᒪᔪᑦ ᖃᐅᔨᓴᕐᕕᖓᓄᑦ ᑕᒪᒃᑯᓂᖓ ᑕᕆᐅᕐᒥᐅᑕᓂᒃ 
ᐅᐃᓂᐸᐃᒡᒥ. ᐱᔾᔪᑕᐅᔪᓐᓇᕋᓱᒋᔭᐅᕗᑦ ᑐᖁᕋᕐᓂᖏᑦ ᑕᒪᒃᑯᐊ ᓱᕈᕐᓇᖅᑐᖃᕐᓂᖓᓄᑦ, ᐱᕐᓕᕋᕐᓂᖏᓐᓄᑦ 

(ᑎᒥᖏᑦ ᓈᒻᒪᖏᑦᑐᒻᒪᕆᐅᓚᐅᕐᒪᑕ), ᓄᕙᐅᔮᖅᑐᑦ ᐱᕈᖅᑐᑦ ᐃᒪᕐᒥ ᑐᖁᓐᓇᕐᓂᖏᑦ, ᐋᓐᓂᐊᕈᑎᖃᕐᓂᖏᑦ, 
ᐋᕐᓗᕐᓄᓪᓗ ᓂᕿᒃᓴᖅᓯᐊᕆᔭᐅᕙᖕᓂᖏᑦ. ᐆᒪᔪᓕᕆᔩᑦ ᐋᓐᓂᐊᓯᐅᖅᑏᑦ ᐅᓂᒃᑳᓕᐊᖏᑦ 
ᓇᓗᓇᐃᔭᐃᓯᒪᒻᒪᕆᖏᑦᑐᑦ ᐋᓐᓂᐊᕈᑕᐅᔪᓐᓇᖅᑐᔮᕐᓂᖏᓐᓂᒃ ᐅᕝᕙᓗᓐᓂᑦ ᐱᕐᓕᖅᑐᕕᓂᐅᓂᕐᒧᑦ 
ᑐᖁᓯᒪᓂᖏᓐᓂᒃ. ᐊᖑᓇᓱᒃᑏᑦ ᑕᑯᖃᑦᑕᖅᓯᒪᔭᖏᓐᓂᒃ ᐃᓱᒪᒋᔭᐅᕗᑦ ᐋᕐᓗᕐᓄᑦ 
ᐊᖑᓇᓱᒃᑕᐅᖃᑕᕐᓂᖏᓐᓂᒃ. ᐃᖃᓗᓕᕆᔨᕐᔪᐊᒃᑯᑦ ᖃᐅᔨᑎᑦᑎᓚᐅᖅᑐᑦ ᐊᐅᓚᑦᑎᔨᐅᖃᑎᒋᔭᐅᔪᓂᒃ ᐊᒻᒪ 
ᓱᓕ ᑲᑎᖅᓱᐃᓪᓗᑎᒃ ᖃᐅᔨᒪᔾᔪᑎᒃᓴᓂᖕ ᐊᑐᖅᓱᑎᒃ ᓄᓇᓕᖓᓂᖔᖅᑐᓂᒃ ᖃᐅᔨᓴᒐᒃᓴᓂᒃᑕᐅᓯᒪᔪᓂᒃ 
ᑲᑎᖅᓱᐃᔪᓐᓇᕐᓂᕐᒧᑦ  ᑮᓇᐅᔭᒃᓴᓂᒃᑕᐅᓂᖏᓐᓂᒃ ᐊᒻᒪᓗ ᖁᒻᒧᐊᒃᑎᑕᐅᓯᒪᔪᑎᒍᑦ 
ᐊᔾᔨᓕᐅᖅᑕᐅᓯᒪᓂᖏᓐᓂᒃ ᑕᐅᕙᓂ ᐃᒪᖁᑎᖏᓐᓂ.  
 

3. ᓄᑖᑦ ᑐᓴᒐᒃᓴᐃᑦ ᖃᓄᐃᓕᖓᓂᖏᓐᓂ ᐅᑭᐅᖅᑕᖅᑐᒥ ᐃᒪᕐᒥᐅᖅᑕᖅᓯᐅᖃᑕᕐᓂᖅ ᐊᑐᕐᓂᖏᓐᓂ 
ᐊᒥᐊᓕᑲᒥᐅᑦ ᑕᕆᐅᕐᒥᐅᑕᓂᒃ ᓴᐳᓐᓂᐊᕈᑎᖏᓐᓄᑦ ᒪᓕᒐᒥᓂᒃ  
 
ᐊᒥᐊᓕᑲᒥᐅᑦ ᐊᑐᓕᖅᑎᑦᑎᕙᓪᓕᐊᓕᖅᑐᑦ ᑕᕆᐅᕐᒥᐅᑕᓂᒃ ᐆᒪᔪᓂᒃ ᓴᐳᓐᓂᐊᕈᑎᖏᓐᓂᒃ ᒪᓕᒐᕐᓂᒃ 
ᑎᑭᓴᐃᔪᓐᓇᐃᓕᑎᑦᑎᓂᖏᓐᓂᒃ. ᑕᒪᒃᑯᐊ ᒪᓕᒐᐃᑦ ᐅᖃᖅᓯᒪᔪᑦ ᐊᒥᐊᒃᑯᒥᐊᑦ ᑎᑭᕝᕕᐅᔪᓐᓇᕐᓂᖏᓐᓂᒃ 
ᐃᖃᓗᖕᓂᒃ ᐃᖃᓗᖕᓂᒡᓗ  ᓴᓇᓯᒪᔪᓂᒃ ᓂᕿᒃᓴᔭᓂᒃ ᐊᓯᖏᓐᓂᒃ ᓄᓇᓕᒡᔪᐊᕐᓂ ᓄᓇᖓᑕ ᓯᓚᑖᓂᒃ, 
ᐊᑐᖅᓯᒪᔪᓂᒃ ᐊᐅᓚᑦᑎᓂᖏᓐᓂᒃ ᖃᓄᐃᓕᐅᕈᑎᒋᕙᒃᑕᖏᓐᓂᒃ ᑕᕆᐅᕐᒥᐅᑕᓂᒃ 
ᐱᖃᓯᐅᔾᔨᑕᐃᓕᒌᒃᑯᑕᐅᒋᐊᖅᑐᓂᒃ ᐊᒻᒪᓗ ᐊᔪᕈᑕᐅᔪᓂᒃ ᐱᓇᓱᒃᑕᐅᔪᓐᓇᕐᓂᖏᓐᓂᒃ 
ᑐᖁᑕᐅᔪᓐᓇᕐᓂᖏᓐᓂᓗᓐᓃᑦ ᑕᕆᐅᕐᒥᐅᑕᓂᒃ ᐆᒪᔪᐃᑦ ᐊᓯᖏᑦ ᐃᖃᓗᒃᓯᐅᖅᑎᐅᕙᒃᑐᓄᑦ.  

ᐊᒥᐊᓕᑲᒥᐅᑦ ᑕᕆᐅᕐᒥᐅᑕᓂᒃ ᐆᒪᔪᓂᒃ ᓴᐳᓐᓂᐊᕈᑎᖏᓐᓂᒃ ᒪᓕᒐᖏᑦ ᐊᐅᓚᑕᐅᕙᒃᑐᑦ ᐊᒥᐊᓕᑲᒥᐅᑦ 
ᓄᓇᓕᓕᒪᖏᓐᓂ ᑕᕆᐅᖓᓂ ᐊᒻᒪᓗ ᓯᓚᖁᑎᖏᓐᓂᒃ ᐊᐅᓚᑦᑎᔨᓄᑦ (NOAA−ᑯᓐᓄᑦ). ᑖᒃᑯᐊ 
ᓴᕿᑎᑕᐅᓚᐅᖅᓯᒪᔪᑦ ᑕᒫᓂ ᐋᒃᑑᐱᕆ 7, 2020−ᒥ, ᑕᐃᒃᑯᐊᓗ ᑭᖑᓪᓕᕆᔭᐅᔪᑦ ᑎᑎᕋᖅᑕᐅᓯᒪᓂᖏᑦ 
ᐊᒥᐊᓕᑲᒥᐅᑦ ᓯᓚᑖᓂᖔᒃᑐᑦ ᐱᕝᕕᐅᔪᓐᓇᖅᑐᑦ ᓂᐅᕐᕕᕐᕕᐅᔪᓐᓇᕐᓂᖏᑦ ᐃᖃᓗᒃᓯᐅᖅᑏᑦ LOFF−ᑯᑦ 
2020−ᒥ, ᐃᓚᖃᖅᓱᑎᒃ ᑕᒪᐃᓐᓂᒃ ᐃᖃᓗᒃᓯᐅᖅᑕᐅᕙᖕᓂᖏᓐᓂᒃ ᓄᓇᓕᒡᔪᐊᑦ ᑐᔪᐃᕙᒃᑐᑦ 
ᓂᐅᕕᕐᕕᐅᕙᒃᑐᑦ ᐊᒥᐊᓕᑲᒥᐅᓄᑦ. ᑭᖑᓪᓕᐅᔪᑦ ᑎᑎᕋᖅᓯᒪᓂᖏᑦ ᐊᒥᐊᑲᒥᐅᑦ ᓯᓚᑖᓂᖔᖅᑐᑦ 
ᐱᕝᕕᐅᔪᓐᓇᖅᑐᑦ ᓂᐅᕕᕐᕕᐅᔪᓐᓇᕐᓂᖏᑦ ᐃᖃᓗᒃᓯᐅᖅᑏᑦ ᓇᓗᓇᐃᑯᑦᑎᖅᑕᐅᕙᒃᑐᑦ 
ᐃᖃᓗᒃᓯᐅᖅᑎᐅᓂᖏᑦ “ᒪᓕᒐᕐᓂᒃ ᒪᓕᖏᑦᑐᓐᓇᐅᑎᖃᕐᓂᖏᓐᓂᒃ” ᐅᕝᕙᓗᓐᓃᑦ 
“ᑎᑭᓴᐃᕝᕕᐅᖃᑕᕈᓐᓇᕐᓂᖏᓐᓂᒃ”.  

ᑲᓇᑕᒥ ᒪᓕᒐᖃᖅᑎᑕᐅᔪᖅ ᑐᓂᓯᖃᑕᕆᐊᖃᕐᓂᖅ ᐊᔾᔨᒌᖏᓐᓂᖃᕐᓂᖏᓐᓂᒃ ᖃᐅᔨᓴᕐᕕᐅᔪᓐᓇᕐᓂᖏᓐᓂᒃ, 
ᕿᒥᕐᕈᐊᖅᑕᐅᖃᑕᕈᓐᓇᕐᓂᖅ ᑕᐃᒃᑯᓄᖓ ᐊᒥᐊᓕᑲᒥᐅᑦ ᓄᓇᓕᓕᒪᖏᓐᓂ ᑕᕆᐅᖓᓂ ᐊᒻᒪᓗ 
ᓯᓚᖁᑎᖏᓐᓂᒃ ᐊᐅᓚᑦᑎᔨᖏᓐᓄᑦ (NOAA−ᑯᓐᓄᑦ). ᐊᒥᐊᓕᑲᒥᐅᑦ ᓄᓇᓕᓕᒪᖏᓐᓂ ᑕᕆᐅᖓᓂ ᐊᒻᒪᓗ 
ᓯᓚᖁᑎᖏᓐᓂᒃ ᐊᐅᓚᑦᑎᔨᖏᓐᓄᑦ (NOAA−ᑯᓐᓄᑦ). ᐊᒥᐊᓕᑲᒥᐅᑦ ᓄᓇᓕᓕᒪᖏᓐᓂ ᑕᕆᐅᖓᓂ ᐊᒻᒪᓗ 
ᓯᓚᖁᑎᖏᓐᓂᒃ ᐊᐅᓚᑦᑎᔨᖏᑦ ᐊᑐᓂ ᑎᑎᖃᖁᑎᖃᖅᐳᑦ ᑕᐃᒃᑯᓂᖓ ᑭᖑᓪᓕᕆᔭᐅᔪᓂᒃ 
ᑎᑎᕋᖅᑕᐅᓯᒪᓂᖏᑦ ᐊᒥᐊᓕᑲᒥᐅᑦ ᓯᓚᑖᓂᖔᖅᑐᑦ ᐱᕝᕕᐅᔪᓐᓇᖅᑐᑦ ᓂᐅᕐᕕᕐᕕᐅᔪᓐᓇᕐᓂᖏᑦ 
ᐃᖃᓗᒃᓯᐅᖅᑏᑦ. ᐃᖃᓗᓕᕆᔨᕐᔪᐊᒃᑯᑦ ᐱᒋᐊᖅᑎᑦᑎᓯᒪᓕᖅᑐᑦ ᐊᔾᔨᒌᖏᑦᑐᓐᓇᕐᓂᖏᓐᓂᒃ 
ᖃᐅᔨᓴᕐᕕᐅᔪᓐᓇᕐᓂᖏᓐᓂᒃ ᑲᒪᒋᔭᐅᔪᓐᓇᕐᓂᖏᓐᓂᒃ ᐊᒻᒪᓗ ᐱᔭᕇᖅᑕᐅᓯᒪᓇᓱᖕᓂᐊᖅᑐᑦ ᑕᒫᓂ ᓄᕕᐱᕆ 

30, 2021−ᒥ. ᐃᖃᓗᓕᕆᔨᕐᔪᐊᒃᑯᑦ ᑎᑎᕋᖅᓯᒪᓕᖅᑐᑦ ᐃᖃᓗᒃᓯᐅᖅᑎᓂᒃ/ᐃᒪᕐᒥᐅᑕᖅᓯᐅᖅᐸᒃᑐᓂᑦ ᐊᒻᒪᓗ 
ᑐᓴᕈᒪᓪᓗᑎᒃ ᐊᐅᓚᑦᑎᔨᐅᖃᑕᐅᕙᖕᓂᕐᒧᑦ ᐃᓚᒋᔭᐅᔪᓂᒃ ᐊᒻᒪᓗ ᐊᒃᑐᖅᑕᐅᓯᒪᔪᓐᓇᖅᑐᓂᒃ. 13-ᖑᕗᑦ 
ᐃᖃᓗᒃᓯᐅᖅᑏᑦ ᐃᒪᕐᒥᐅᑕᖅᓯᐅᖅᑏᑦ ᑭᖑᓪᓕᕆᔭᐅᔪᓂ ᑎᑎᕋᖅᑕᐅᓯᒪᔪᑦ ᐊᒥᐊᓕᑲᒥᐅᑦ ᓯᓚᑖᓂᖔᒃᑐᑦ 
ᐱᕝᕕᐅᔪᓐᓇᖅᑐᑦ ᓂᐅᕐᕕᕐᕕᐅᔪᓐᓇᕐᓂᖏᑦ ᐃᖃᓗᒃᓯᐅᖅᑏᑦ, ᒪᓕᒐᖃᖏᑦᑐᓐᓇᖅᑎᑕᐅᓪᓗᑎᒃ, 
ᐃᓚᖃᖅᓱᑎᒡᓗ ᐱᖓᓱᓂᒃ ᐃᖃᓗᒃᐱᒃᓯᐅᖅᑎᐅᕙᒃᑐᓂᒃ ᓄᓇᕗᒻᒥᐅᓂᒃ. ᑲᓇᑕᒥ ᐱᒋᐊᖅᑎᑦᑎᔪᒪᓯᒪᔪᖅ 
ᐊᓯᖏᓐᓂᒃ ᐃᓕᑕᕆᔭᐅᓂᖅᑖᖁᔨᓂᖅ ᑕᒪᒃᑯᓂᖓ ᐃᖃᓗᒃᐱᒃᓯᐅᖅᑎᓂᒃ, ᐃᓚᐅᓚᐅᖅᓱᑎᒃ 
ᐱᓕᕆᐊᖑᓂᖏᓐᓂᒃ ᑐᑭᓯᓂᐊᕈᑕᐅᓂᖏᓐᓂᒃ ᐊᒥᐊᓕᑲᒥᐅᑦ ᓄᓇᓕᓕᒪᖏᓐᓂ ᑕᕆᐅᖓᓂ ᐊᒻᒪᓗ 
ᓯᓚᖁᑎᖏᓐᓂᒃ ᐊᐅᓚᑦᑎᔨᖏᓄᑦ ᑲᒪᒋᔭᐅᓂᖏᓐᓂ NOAA−ᑯᓐᓂᒃ, ᑕᒫᓂ ᔭᓄᐊᕆ 14, 2021. 
ᐊᒻᒪᑕᐅᖅ, ᑲᓇᑕᒥ ᐊᔪᖅᑎᑕᐅᒋᕗᖅ ᑐᖂᑎᔪᓐᓇᕐᓂᖅ ᐸᒡᕕᓴᖅᐸᒃᑐᓂᒃ ᓇᑦᑎᕐᓂᒃ 
ᐃᖃᓗᒃᓯᐅᕋᓱᐊᕐᓂᖏᓐᓂ ᐊᒻᒪᓗ ᐃᒪᕐᒦᓂᖏᓐᓂ ᐱᓕᕆᕙᖕᓂᖏᓐᓂᒃ ᐊᐅᓚᑦᑕᒥᓂᒃ.  

 
 

4. ᐃᒪᕐᒥᐅᑕᖅᓯᐅᖃᑕᕐᓂᕐᒥᒃ ᐊᐅᓚᑦᑎᓂᕐᒥᒃ ᓄᑖᑦ ᑐᓴᒐᒃᓴᐃᑦ 
 

  ᑕᕆᐅᕐᒥᐅᑕᐃᑦ ᐆᒪᔪᐃᑦ 
 

● ᑐᒑᓖᑦ ᕿᓇᓗᒐᐃᑦ 

ᐃᖃᓗᓕᕆᔨᕐᔪᐊᒃᑯᑦ ᐱᓕᕆᖃᑎᖃᓕᖅᑐᑦ ᐊᖑᓇᓱᒃᑏᑦ ᑲᑐᔾᔨᖃᑎᒌᖏᓐᓂᒃ ᑕᒫᓂ 2020/21−ᒥ ᑐᒑᓖᑦ 
ᐃᓕᓯᕕᐅᓯᒪᓂᖏᓐᓂᒃ ᐅᑎᖅᐸᓪᓕᐊᓂᖏᓐᓂᒃ ᐊᒻᒪᓗ ᑐᑭᓕᐅᖅᑕᐅᓂᖏᓐᓂᒃ ᐊᖑᓇᓱᒃᑕᐅᖃᑕᕐᓂᖏᓐᓂᒃ 
ᓈᓴᐅᓯᕆᓂᕐᒥᒃ. ᑐᒑᓕᒍᓐᓇᐅᑏᑦ ᐊᒻᒪᓗ ᖃᐅᔨᒪᔾᔪᑎᒃᓴᐃᑦ ᑎᑎᖃᖁᑎᖏᑦ ᑕᒪᓂ ᐊᕐᕋᒍᒥ 2021/22−ᒥ 
ᑐᒑᓕᒃᓯᐅᕈᓐᓇᕐᓂᕐᒥ ᒫᓐᓇᐅᔪᖅ ᓴᓇᔭᐅᕙᓪᓕᐊᓕᕐᒪᑕ. ᑕᐃᑯᐊ ᐊᕕᒃᑐᖅᓯᒪᓂᖏᓐᓂ ᐊᖑᓇᓱᒃᑎᓕᒫᑦ 
ᑲᑎᒪᔨᖏᑦ ᓇᓗᓇᐃᔭᐃᓚᐅᕐᓗᑎᒃ ᐊᐃᑦᑑᓯᐊᖅᑖᕆᔭᐅᓂᐊᖅᑐᓂᒃ ᐃᓱᒪᓕᐅᕈᑕᐅᓂᐊᖅᑐᑦᒪ, ᑕᐃᒃᑯᐊ  
ᑐᒑᓕᒍᓐᓇᐅᑎᑦ 2021/22−ᒥ ᑐᓂᐅᖃᖅᑕᐅᒋᐊᕐᓂᐊᖅᑐᑦ ᓄᓇᓕᓐᓄᑦ.  

ᓄᓇᕗᒻᒥ ᑐᒑᓕᕆᓂᕐᒧᑦ ᐱᓕᕆᔩᑦ ᑎᒥᖁᑎᖏᑦ ᐅᖃᐅᓯᖃᕈᒪᓂᐊᕐᒥᔪᑦ ᓴᕿᑎᑕᐅᓵᓚᐅᖅᑐᓂᒃ 
ᖃᐅᔨᖅᑎᓂᖔᖅᑐᓂᒃ ᐅᖃᐅᔾᔨᒋᐊᕈᑏᑦ ᐱᔾᔪᑎᖃᖅᑐᑦ ᑕᐅᕙᓂ ᐊᑯᓪᓕᐊᖃᑕᐅᑉ ᐃᒫᓂ ᐊᒻᒪᓗ ᑲᖏᖅᑐᐊᕐᔪᑉ 
ᑕᓯᐅᔭᖓᓂ ᑐᒑᓕᖕᓂᒃ ᐱᑕᖃᕐᓂᖏᓐᓂᒃ 2021-ᒥ. ᑕᐃᒃᑯᐊ ᐱᓕᕆᔨᖏᓐᓄᑦ ᑎᒥᖁᑎᖓᑦ ᐸᕐᓇᐅᑎᓕᐅᕈᒪᖕᒥᔪᑦ 
ᕿᒥᕐᕈᐊᖅᑕᐅᓂᐊᖅᑐᓂᒃ ᑕᒪᐃᓐᓂᒃ ᑕᕆᐅᕐᒥᐅᑕᖅᓯᐅᕐᓂᕐᒧᑦ ᐃᖃᓗᒃᓯᐅᕐᓂᕐᒧᓪᓗ ᐊᐅᓚᑦᑎᕙᖕᓂᕐᒧᑦ ᐸᕐᓇᐅᑎᖏᑦ  
ᑐᒑᓕᖕᓂᒃ ᓄᓇᕗᒻᒥ ᓄᓇᑖᕐᕕᐅᓯᒪᓂᕐᒥ. 

● ᐊᐃᕖᑦ 

ᐃᖃᓗᓕᕆᔨᕐᔪᐊᒃᑯᑦ ᐊᖏᕈᑎᖃᓚᐅᖅᑐᑦ ᑕᒪᐃᓐᓂᒃ ᑲᑎᓪᓗᒋᑦ 21-ᓂᒃ ᐊᐃᕝᕙᒍᓐᓇᖅᑎᑦᑎᓂᖅ 
ᐊᐃᕝᕙᓐᓂᐊᕈᔾᔭᐅᕙᒃᑐᓂᒃ ᑕᒫᓂ 2021-ᒥ (ᓴᓪᓕᓂ 17−ᓂᒃ, ᐊᕐᕕᐊᓂ ᓯᑕᒪᓂᒃ 4). ᐊᓯᒃᑲᓐᓂᖏᓐᓂᒃ 
ᐱᖓᓲᔪᖅᑐᓂᒃ 6−ᓂᒃ ᐊᐃᕙᒍᓐᓇᐅᑎᒃᓴᓂᒃ ᑲᒪᒋᔭᐅᕙᓪᓕᐊᓕᕐᒥᔪᑦ ᑐᓂᔭᐅᔪᓐᓇᕐᓂᖏᑦ ᑕᒫᓂ  ᐊᕐᕋᒍᒥ 
2021 ᐊᖏᕈᑕᐅᕙᓪᓕᐊᓗᑎᒃ. ᐃᖃᓗᓕᕆᔨᕐᔪᐊᒃᑯᑦ ᑐᑭᓕᐅᖃᑎᖃᖅᐳᑦ ᐊᐃᕝᕙᓐᓂᐊᖅᑎᑦᑎᕙᒃᑐᓂᒃ 
ᐊᒻᒪᓗ ᑐᓂᐅᖃᖅᑕᐅᕙᓪᓕᐊᓗᑎᒃ ᐊᐃᕝᕙᖕᓂᐊᕈᓐᓇᕐᓂᕐᒥᒃ ᑎᑎᖃᖁᑎᒋᔭᐅᔪᓂᒃ, ᐃᓚᖃᖅᑐᓂᒃ 

ᐅᓂᒃᑳᓕᐅᕈᑕᐅᖃᑕᕆᐊᖃᕐᓂᖏᓐᓂᒃ ᑎᑎᕋᕐᕕᒃᓴᓂᒃ ᑕᑕᑎᕆᐊᓕᖕᓂᒃ, 
ᖃᐅᔨᓴᒐᒃᓴᐃᔭᕐᕕᐅᔪᓐᓇᕐᓂᖏᓐᓂᒃ ᐊᒻᒪᓗ ᐱᔪᓐᓇᐅᑎᖃᕆᐊᖃᕐᓂᖏᓐᓂᒃ ᓚᐃᓴᓂᒃ.  

● ᐸᓐᓂᖅᑑᑉ ᑲᖏᖅᑐᐊᓗᐊᓂ ᕿᓇᓗᒐᓕᕆᓂᖅ 

ᐸᓐᓂᖅᑑᑉ ᑲᖏᖅᑐᐊᓗᐊᓂ ᕿᓇᓗᒐᓕᕆᔩᑦ ᐱᓕᕆᔨᐅᔪᑦ ᑎᒥᖁᑎᖏᑦ ᑕᕐᕆᔭᐅᑎᒃᑯᑦ 
ᑲᑎᒪᕙᓪᓕᐊᖏᓐᓇᕆᕗᑦ. ᑕᒫᓂ 2021-ᒥ ᐅᖄᓚᐅᑎᒃᑯᑦ ᑲᑎᒪᓚᐅᕆᕗᑦ ᑕᒫᓂ ᔭᓄᐊᕆ, ᕕᕗᐊᕆ ᐊᒻᒪᓗ 
ᒪᔾᔨᒥ.  

● ᐊᖑᓇᓱᒃᑕᐅᕙᒃᑐᓂᒃ ᖃᐅᔨᕙᓪᓕᐊᔾᔪᑎᒃᓴᐃᑦ 

ᐃᖃᓗᓕᕆᔨᕐᔪᐊᒃᑯᑦ ᐱᔭᕇᖅᐸᓕᐊᓕᖅᑐᑦ ᐊᖑᓇᓱᒃᑕᐅᕙᓐᓂᖏᓐᓂᒃ ᕿᓇᓗᒐᐃᑦ, ᐊᐃᕖᑦ, ᐊᕐᕖᑦ ᐊᒻᒪᓗ 
ᑐᒑᖡᑦ ᑕᒫᓂ 2020/21-ᒥ ᐊᖑᓇᓱᒡᕕᐅᔪᓐᓇᕐᓂᖏᓐᓂᒃ. ᐅᓂᒃᑲᓕᐊᑦ ᑕᒪᐃᓐᓂᒃ ᑕᕆᐅᕐᒥᐅᑕᓂ 
ᑐᖁᑕᐅᔪᖃᖃᑕᕐᓂᖏᑦ (ᓄᓈᖅᑕᐅᔪᓂᒡᓗᓐᓃᑦ, ᐊᖑᔭᐅᖏᑦᑐᓂᒡᓗᓐᓃᑦ) ᐱᑕᖃᕆᐊᖃᓪᓚᕆᖕᒪᑕ 
ᓴᕿᑎᑦᑎᔪᓐᓇᕐᓂᕐᒧᑦ ᑐᖓᕕᐅᑦᑎᐊᕈᓐᓇᖅᑐᓂᒃ ᐅᖃᐅᔾᔨᒋᐊᕈᑎᒃᓴᐅᕙᓐᓂᐊᖅᑐᓂᒃ 
ᑲᔪᓰᓐᓇᕈᓐᓇᕐᓂᐊᖅᑐᓂᒃ ᐊᖑᓇᓱᒃᑕᐅᖃᑕᕈᓐᓇᕐᓂᖏᓐᓂᒃ.  

  ᓇᑖᕐᓇᐃᑦ / ᖃᓕᕋᓖᑦ 

ᑕᒫᓂ ᐊᕐᕋᒍᒥ 2021 ᓯᑯᒃᑯᑦ ᓇᑖᕐᓇᖕᓂᐊᕆᐊᓕᓚᐅᖅᑐᑦ ᐸᓐᓂᖅᑑᑉ ᑲᖏᖅᑐᐊᓗᐊᓂ ᑕᕿᖓᑕ 
ᐱᒋᐊᓕᓵᕐᓂᖓᓂ ᕕᕗᐊᕆᒥ, ᕿᓚᒥᐅᓂᖅᓴᓗ ᓄᖃᖅᓯᒪᓕᕆᓪᓗᑎᒃ ᓂᕆᐅᓇᓚᐅᕋᓗᐊᖅᑐᓂ. ᑭᖑᓪᓕᕐᒥ 
ᓄᓇᖅᓯᓚᐅᖅᐳᑦ ᑕᒫᓂ ᐄᐳ 20, 2021−ᖑᑎᓪᓗᒍ,  ᑐᑭᓯᓇᖅᓯᓚᐅᖅᑐᑦ ᑕᒫᓃᓚᐅᕐᓂᖏᑦ 82 
ᓇᑖᕐᓇᒃᓯᐅᖃᑕᐅᕙᓚᐅᖅᑐᑦ ᐅᑭᐅᒃᑯᑦ ᑕᒫᓂ ᐊᕐᕌᒍᒋᔭᑦᑎᓐᓂ. ᑕᒫᓃᓯᒪᕗᑦ 436.8  ᑕᓐᓂᒃ ᐅᖁᒪᐃᓐᓂᓖᑦ 
ᐱᔭᐅᓚᐅᖅᑐᑦ ᑕᒪᐃᓐᓂᒃ ᑲᑎᓪᓗᒋᑦ ᐱᕝᕕᐅᔪᓐᓇᓚᐅᕐᓂᖏᓐᓂᒃ ᐅᖁᒪᐃᓐᓂᓕᖕᓂ 500 ᑕᓐᓕᖕᓂᒃ. 
ᒫᓐᓇᐅᓕᖅᑐᖅ ᐊᒥᐊᒃᑯᓯᒪᓕᖅᑐᑦ ᐅᖁᒪᐃᓐᓂᓕᖕᓂ 63.2 ᑕᓐᓂᒃ ᐅᖁᒪᐃᓐᓂᓕᖕᓂ 
ᐱᓇᓱᐊᖅᑕᐅᔪᓐᓇᕐᓂᖏᓐᓂᒃ ᑐᕙᐃᖓᓂᖓᓂ ᐱᓇᓱᐊᖅᑕᐅᔪᓐᓇᖅᑐᓂ ᑕᒪᓂ ᐊᐅᔭᖅ.  

ᐱᓇᓱᐊᓚᕆᓕᓚᐅᖅᒻᐳᑦ ᑕᒫᓂ ᔫᓐᒥ/ᔪᓚᐃᒥ ᑕᐅᕙᓂ ᐊᕕᑦᑐᖅᓯᒪᓂᖓᓂ 0A ᓇᑕᕐᓇᖕᓂᐊᕐᕕᐅᕙᓐᓂᕐᒥᒃ. 
ᐱᓇᓱᐊᕐᕕᐅᓕᓚᐅᖅᑐᖅ ᐊᕕᑦᑐᖅᓯᒪᓂᖓᓂ OB-ᒥ, ᐱᒋᐊᓕᓵᕐᓂᖓᓂ ᑕᕿᖓ ᒪᐃ. ᔫᓐᓂ 22-ᒥ 
ᒪᑐᐃᖅᑕᐅᕕᑦᓴᖃᖅᐳᑦ ᐊᕕᑦᑐᖅᓯᒪᓂᖓᓂ 0B−ᒥ ᐋᕿᐅᒪᕙᒌᒃᑐᓂᒃ ᐊᑐᕈᓐᓇᕐᓂᖏᓐᓂᒃ ᖃᓗᕋᐅᑎᓕᒃᑯᑦ 
ᐅᒥᐊᒃᑯᑦ ᐱᓇᓱᐊᖃᑕᐅᕙᒃᑐᓂ ᑕᒫᓂ 2021-ᒥ ᑕᒪᐃᓐᓂᒃ ᑲᑎᓪᓗᒋᑦ ᐱᓇᓱᐊᕐᕕᐅᔪᓐᓇᕐᓂᖏᓐᓂ 
ᐅᖁᒪᐃᓐᓂᓕᓐᓂ 900 ᑕᓐᓯᓂᒃ.   

  ᐅᑭᐅᖅᑕᖅᑐᒥ ᑭᖑᒃᐸᐃᑦ ᐊᒻᒪᓗ ᑕᖅᓴᓖᑦ ᑭᖑᒃᐸᐃᑦ 

ᑕᒫᓂ ᔭᓄᐊᕆ 1, 2021 ᐅᑭᐅᖅᑕᖅᑐᒥ ᑭᖑᒃᐸᖅᓯᐅᑎᑦ ᑕᐅᕙᓂ ᓈᓴᐅᑎᓕᒻᒥ 1−ᒥ ᒪᑐᐃᓚᐅᖅᑐᑦ. 
ᑭᖑᒃᓯᐅᕐᕕᐅᓪᓚᕆᒋᐊᓕᓵᓚᐅᖅᑐᑦ ᑕᒫᓂ ᐱᒋᐊᓕᓵᕐᓂᖓᓂ ᔫᓐ 2021−ᒥ.  

ᑕᒫᓂ 2021/22−ᒥ ᐅᑭᐅᖅᑕᖅᑑᓂᕐᒥ ᐊᒻᒪᓗ ᑕᖅᓴᓕᖕᓂᒃ ᑭᖑᒃᐸᒃᓯᐅᕐᕕᒃᓴᐃᑦ ᑲᓇᖕᓇᖅᐸᓯᖓᓂ 

ᐊᕕᒃᑐᖅᓯᒪᓂᕐᒥ ᐊᒻᒪᓗ ᐱᖓᖕᓇᖅᐸᓯᖓᓂ ᐊᕕᒃᑐᖅᓯᒪᓂᖓᓂ ᑭᖑᒃᓯᐅᕐᕕᐅᔪᓐᓇᖅᓯᓚᐅᖅᑐᖅ ᑕᒫᓂ  
ᐄᐳ 1, 2021−ᒥ. 

 
5. ᓇᑭᖔᖅᓯᒪᕕᓂᐅᔪᓂᒃ ᐱᖁᑎᕕᓃᑦ ᕿᒪᑯᐃᑦ ᐊᒃᑕᑯᐃᓪᓗ ᑕᕆᐅᕌᓗᖕᒥ ᓴᓗᒻᒪᖅᑕᐅᕙᓪᓕᐊᓂᖏᓐᓄᑦ 

ᑐᓴᒐᒃᓴᐃᑦ 
 
ᐃᖃᓗᓕᕆᔨᕐᔪᐊᒃᑯᑦ ᑕᕆᐅᕐᒥᐅᑕᓕᕆᔩᓪᓗ ᑲᓇᑕᒥ ᖃᐅᔨᑎᑦᑎᓚᐅᖅᑐᑦ ᐆᒪᔪᓕᕆᔨᕐᔪᐊᒃᑯᓐᓂᒃ 
ᐸᕐᓇᐅᑎᓂᒃ ᐊᒻᒪᓗ ᑲᑐᔾᔨᖃᑎᒋᒡᕕᐅᓕᕈᓐᓇᕐᓂᖏᓐᓂᒃ ᐊᑐᕐᓗᑎᒃ ᑲᓇᑕᐅᑉ ᒐᕙᒪᒃᑯᖏᓐᓄᑦ 
ᐊᒥᐊᒃᑯᓯᒪᐃᓇᖁᔨᓂᕐᒥᒃ ᐃᖃᓗᒃᓯᐅᕈᑎᓕᕆᓂᕐᒥᒃ ᐊᒻᒪᓗ ᐃᑲᔫᑎᒃᓴᕆᔪᓐᓇᖅᑕᖏᓐᓂᒃ. ᑕᒪᒃᑯᐊ 
ᑮᓇᐅᔭᒃᓴᓂᒃᑕᐅᔪᓐᓇᕐᓂᖏᑦ (83 ᒥᓕᔭᓐᖏᓂᑦᑐᑦ ᑮᓇᐅᔭᓂᒃ ᒪᕐᕉᖕᓄᑦ ᐊᕐᕋᒎᖕᓄᑦ ᐱᒋᐊᕐᓗᑎᒃ  
2020−ᒥ) ᐃᓚᒋᔭᐅᕗᑦ ᑲᓇᑕᓕᒫᒥ ᓄᓇᕐᔪᐊᕐᒥᓗ ᐱᓂᐊᕐᓂᖃᕐᓂᖏᓐᓂᒃ ᓴᓗᒪᖏᓂᖏᓐᓂᒃ 
ᖃᓄᐃᓕᐅᕈᑎᒃᓴᐅᓂᖏᓐᓂᒃ ᐱᒋᐊᖅᑎᑦᑎᔨᐅᓂᖏᓐᓄᑦ ᓇᓗᓇᐃᒃᑯᑕᕆᔭᐅᓗᑎᒃ 
ᐃᓄᖃᕈᓃᖅᑐᔮᖅᓯᒪᓂᖏᓐᓂᒃ ᐱᖁᑎᕕᓃᑦ ᕿᒪᒃᑯᐃᑦ ᐊᒃᑕᑯᐃᑦ ᑕᕆᐅᕐᒥ, ᑕᐃᒪᖓᓂᒃ 
ᖃᓄᐃᓕᐅᕈᑕᐅᒋᓕᓚᐅᖅᑐᓂᒃ 2018−ᒥ. ᐃᖃᓗᓕᕆᔨᕐᔪᐊᒃᑯᑦ ᑕᕆᐅᕐᒥᐅᑕᓕᕆᔩᓪᓗ ᑲᓇᑕᒥ 
ᑐᓴᐅᒪᔭᐅᖁᔨᓗᐊᖅᑐᑦ ᓈᒻᒪᖏᓂᖏᓐᓂ ᐊᒃᑐᐃᕙᖕᓂᖏᓐᓂᒃ ᖃᐅᔨᒪᔭᐅᖏᓐᓂᖏᑦ ᓇᑭᖔᖅᓯᒪᔪᑦ 
ᐱᖁᑎᕕᓂᐊᓗᐃᑦ ᕿᒪᑯᐃᑦ ᑕᕆᐅᕐᒥ ᑕᒪᒃᑯᓂᖓ ᑕᕆᐅᕐᒥ ᐊᕙᑎᓂᖏᓐᓂᒃ ᐊᒻᒪᓗ 
ᐊᕙᑎᒥᐅᑕᕆᔭᖏᓐᓂᒃ  ᐊᒻᒪᓗ ᖃᐅᔨᔭᐅᖁᓗᐊᖅᓱᓂᒋᑦ ᐃᓚᖏᑦ ᐊᒃᓱᕈᕐᓇᕈᑕᐅᖃᑦᑕᖅᓯᒪᔪᑦ 
ᐱᖁᑎᒋᔭᐅᔪᕕᓂᐅᓂᖏᓐᓂᒃ ᓇᓗᓇᖅᑐᓂᒃ ᑲᒪᒋᔭᐅᔪᓐᓇᕐᓂᖏᓐᓄᑦ ᑮᓇᐅᔭᒃᓴᓂᒃᑕᐅᔪᓐᓇᕐᓂᖏᓐᓂᒃ 
ᑲᒪᒋᔭᐅᔪᒪᓐᓂᕈᑎᒃ ᐅᑭᐅᖅᑕᖅᑐᒥ, ᐅᓪᓗᒥᒧᑦ ᑎᑭᓪᓗᒍ, ᒫᓐᓇᐅᔪᖅ ᓯᕗᓪᓕᕆᔭᐅᓕᖅᑐᑦ 
ᐃᖃᓇᐃᔭᕐᕕᖓᓐᓂ ᑎᓕᔭᐅᓯᒪᓂᖏᓐᓂᒃ.   
 

ᑲᑎᒪᓂᕇᓐᓇᓲᕆᔭᖓᓐᓂ ᑲᑎᒪᕕᒃᓴᖓᑦ 003-2021−ᒥ 
 
ᑲᑎᒫᔨᑦ ᐱᖓᔪᒋᔭᓂᐊᖅᑕᖏᓐᓂᒃ ᓯᑕᒪᐃᖅᑕᖅᓯᒪᖃᑕᕐᓂᖏᓐᓂᒃ ᑲᑎᒪᕕᒃᓴᖓᑦ 2021-ᒥ (ᑲᑎᒪᕕᒃᓴᖓᑦ RM 
003-2021−ᒥ) ᐸᕐᓇᐅᑕᐅᓯᒪᓕᖅᑐᖅ ᑕᒫᓂ ᐱᖓᑦᑎᕐᒥ, ᓯᑎᐱᕆ 8, 2021−ᒥ, ᑕᐃᑲᓂ ᐃᖃᓗᓐᓂ, ᓄᓇᕗᑦ, 
ᑐᔪᕐᒥᕕᖓᓂ ᐊᖅᓴᕐᓃᑦ. ᐅᖃᐅᓯᒃᓴᓂᒍᒪᔪᑦ ᑐᓂᓯᕕᒃᓴᖃᖅᑎᑕᐅᕗᑦ (ᖃᓪᓗᓈᑎᑐᑦ, ᐃᓄᒃᑎᑐᓪᓗ) ᑲᑎᒪᓂᐊᖅᑐᓂ 
RM 003-2021−ᒥ, ᐃᓱᓕᕕᒃᓴᖃᖅᑎᑕᐅᕗᖅ ᐋᒐᓯ 6, 2021−ᒥ. ᑐᑭᓯᒋᐊᑎᐊᒃᑲᓐᓂᕈᒪᒍᕕᑦ 
ᑲᑎᒪᓂᕇᓐᓇᓲᕆᔭᖏᓐᓂᒃ ᐅᕝᕙᓗᓐᓃᑦ  ᐆᒪᔪᓕᕆᔨᕐᔪᐊᒃᑯᓐᓂᒃ, ᐊᑎᒎᖅ ᑕᑯᒋᐊᕐᓂᐊᖅᐸᐃᑦ ᖃᕆᑕᐅᔭᒃᑯᑦ 
ᑕᑯᓂᐊᖅᑕᐅᕕᒃᐳᑦ ᐅᕙᓂ ᑐᕌᕈᑎᓕᒻᒥᒃ: www.NWMB.com. 
 
 

ᑐᑭᓯᒋᐊᑎᐊᒃᑲᓐᓂᕈᒪᒍᕕᑦ,ᐊᑏᑐᖅ ᐅᖃᕐᕕᐅᓂᐊᖅᐳᖅ ᐅᓇ 

ᔩᓴᓐ ᐊᕿᐊᕈᖅ 
ᐊᐅᓚᑦᑎᔨᖓᑦ ᐃᖃᓇᐃᔭᖅᑎᖏᓐᓂ 
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂ  
ᐅᖄᓚᐅᑎᖓ: (867) 975-7300 
ᓱᒃᑲᔪᒃᑯᑦ: (888) 421-9832 

http://www.nwmb.com/


 

 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᓃᕇᓐᓇᓲᕆᔭᖓᓂᒃ ᑲᑎᒪᓂᖏᓐᓂ 002-2021 ᑐᓴᒐᒃᓴᓪᓗᐊᑕᐃᑦ 
NWMB Regular Meeting 002-2021 Meeting Highlights   

